
1 статья. Пыртны “Коми Республикаын коррупциялы паныд удж нуӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013, 5 №, 99 ст.; 10 №, 202 ст.; 17 №, 338 ст.; 354 ст.; 32 №, 592 ст.; 37 №, 709 ст.; 2014, 9 №, 112 ст.; 33 №, 674 ст.; 2015, 8 №, 96 ст.; 20 №, 249 ст.; 21 №, 286 ст.; 26 №, 365 ст.; 2016, 4 №, 44 ст.; 9 №, 101 ст.; 10 №, 111 ст.; 2017, 8 №, 128 ст.; 9 №, 152 ст.; 24 №, 417 ст.; 2018, 19 №, 353 ст.; 2019, 5 №, 58 ст.; 7 №, 87 ст.) татшӧм вежсьӧмъяс:
1. 43 статьяын:
1) 1 юкӧнӧ “Коми Республикаын муниципальнӧй чинъясын уджалысь йӧз” кывъяс бӧрын содтыны “, тайӧ статьялӧн 11 юкӧнын индӧм йӧз кындзи,” кывъяс;

2) содтыны татшӧм сюрӧса 11 да 12 юкӧнъяс:
“11. Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь морт сетӧ чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяссӧ Россия Федерацияса Президентӧн вынсьӧдӧм справка форма серти:

1) депутатӧн бӧръян, сылы прӧст депутат мандат сетан либӧ сыӧн пыр подув вылын уджмогъяс збыльмӧдӧмсӧ дугӧдан лунсянь нёль тӧлысь чӧжӧн;

2) тӧдмӧгъяс сетан во водзын мунысь быд воысь (водзӧ – отчётнӧй кадколаст) сэк, кор отчётнӧй кадколаст чӧжӧн вӧчӧма “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс.

12. Сэк, кор отчётнӧй кадколаст чӧжӧн Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь морт эз вӧч “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс, индӧм морт юӧртӧ та йылысь Коми Республикаса Юралысьлы тайӧ Оланпас дорӧ 3 содтӧдын индӧм пӧрадокын.”;

3) 21 да 22 юкӧнъяс киритны;

4) 25 юкӧнын “тайӧ статьяса 1 да 2 юкӧнъясын” кывъяс вежны “тайӧ статьяса 1, 11 да 2 юкӧнъясын” кывъясӧн;

5) 4, 5, 6 юкӧнъясын “тайӧ статьяса 1 да 2 юкӧнъяс” кывъяс вежны “тайӧ статьяса 1, 11 да 2 юкӧнъяс” кывъясӧн;

6) 11 юкӧнса нёльӧд абзацын “тайӧ статьяса 1 да 24 юкӧнъяс” кывъяс вежны “тайӧ статьяса 1, 11 да 24 юкӧнъяс” кывъясӧн.

2. 44 статьяса 1 юкӧнлӧн медводдза абзацын “федеральнӧй оланпасӧн” кывъяс вежны “федеральнӧй оланпасъясӧн” кывъясӧн.

3. 45 статьяын:

1) 1 юкӧнса медводдза абзацын “тӧдмӧгъяс сетан во водзын мунысь календарнӧй во чӧжӧн (водзӧ – отчётнӧй кадколаст)” кывъяс вежны “отчётнӧй кадколаст чӧжӧн” кывъясӧн;

2) содтыны татшӧм сюрӧса выль 11 юкӧн:
“11. Сэк, кор отчётнӧй кадколаст чӧжӧн вӧчӧма “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс, Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь морт сетӧ отчётнӧй кадколастысь рӧскод йылысь тӧдмӧгъяс.

Сэк, кор отчётнӧй кадколаст чӧжӧн Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь морт эз вӧч “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс, индӧм морт юӧртӧ та йылысь Коми Республикаса Юралысьлы тайӧ Оланпас дорӧ 3 содтӧдын индӧм пӧрадокын.”;

3) 11 юкӧнын “11. Тайӧ статьяса 1 юкӧнӧн урчитӧм рӧскод йылысь тӧдмӧгъяс” кывъяс вежны “12. Тайӧ статьяса 1 да 11 юкӧнъясӧн урчитӧм рӧскод йылысь тӧдмӧгъяс” кывъясӧн;

4) 4 юкӧнса 3 пунктын “тайӧ статьялӧн 1 юкӧнса 1 пунктлӧн “б” пунктулын индӧм чинын уджалысь морт” кывъяс вежны “тайӧ статьялӧн 1 юкӧнса 1 пунктлӧн “б” пунктулын, 11 юкӧнын индӧм чинъясын уджалысь йӧз” кывъясӧн;

5) 5 юкӧнын “тайӧ статьяса 1 юкӧнын индӧм” кывъяс вежны “тайӧ статьяса 1 да 11 юкӧнъясын индӧм” кывъясӧн.

4. 46 статьяса 2 юкӧнын “Тайӧ Оланпаслӧн 45 статьяса 1 юкӧнлӧн 1 пунктса “б” пунктулын да 2 пунктса “б” пунктулын” кывъяс вежны “Тайӧ Оланпаслӧн 45 статьяса 1 юкӧнлӧн 1 пунктса “б” пунктулын, 2 пунктса “б” пунктулын, 11 юкӧнын” кывъясӧн.

5. 47 статьяса 12 юкӧнын “тайӧ Оланпаслӧн 43 статьяса 1 юкӧн да 45 статьяса 1 юкӧн” кывъяс вежны “тайӧ Оланпаслӧн 43 статьяса 1 да 11 юкӧнъяс да 45 статьяса 1 да 11 юкӧнъяс” кывъясӧн.

6. Коми Республикаын муниципальнӧй чинъясын, контракт серти муниципальнӧй юкӧнъяслӧн меставывса администрацияясса юралысьяс (юрнуӧдысьяс) чинъясын уджавны кӧсйысь гражданаӧн да индӧм чинъясын уджалысь йӧзӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан пӧрадок йылысь положениеын (Оланпас дорӧ 1 содтӧд):

1) 3 пункт гижны тадзи:
“3. Чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъясыс сетсьӧны тайӧ Положениеӧн урчитӧм пӧрадокын:

1) муниципальнӧй районъясса юралысьяс – администрацияясса юралысьяс (юрнуӧдысьяс) да кар кытшъясса юралысьяс – администрацияясса юралысьяс (юрнуӧдысьяс) чинъясын, контракт серти муниципальнӧй юкӧнъяслӧн меставывса администрацияясса юралысьяс (юрнуӧдысьяс) чинъясын уджавны кӧсйысь гражданаӧн – лӧсялана конкурсса комиссияӧн, кутшӧмӧс артмӧдӧма “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпас серти (водзӧ – конкурсса комиссия), документъяс примитны заводитан лунсянь 5 уджалан лун чӧжӧн;

2) Коми Республикаын муниципальнӧй чинъясын уджалысь йӧзӧн – чин серти уджмогъяс сетан (чинӧ бӧръян, индан) лунсянь 30 лун чӧжӧн, тайӧ пунктлӧн 3 пунктулын индӧм случайяс кындзи;

3) Коми Республикаын сикт овмӧдчӧминъяслӧн бӧрйӧм органъясса депутатъяслӧн муниципальнӧй чинъясын уджалысь да ассьыныс уджмогъяссӧ абу пыр подув вылын збыльмӧдысь йӧзӧн – депутатӧн бӧръян, налы прӧст депутат мандат сетан либӧ наӧн пыр подув вылын уджмогъяс збыльмӧдӧмсӧ дугӧдан лунсянь нёль тӧлысь чӧжӧн.”;

2) содтыны татшӧм сюрӧса 31 пункт:
“31. Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъясыс сетсьӧны тайӧ Положениеӧн урчитӧм пӧрадокын:

1) Коми Республикаын муниципальнӧй чинъясын уджалысь йӧзӧн – быд во отчётнӧй во бӧрын мунысь волӧн косму тӧлысь 1 лунысь оз сёрджык, тайӧ пунктлӧн 2 пунктулын индӧм случайяс кындзи;

2) Коми Республикаын сикт овмӧдчӧминъяслӧн бӧрйӧм органъясса депутатъяслӧн муниципальнӧй чинъясын уджалысь да ассьыныс уджмогъяссӧ абу пыр подув вылын збыльмӧдысь йӧзӧн – сэк, кор отчётнӧй кадколаст чӧжӧн вӧчӧма “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс, отчётнӧй во бӧрын мунысь волӧн косму тӧлысь 1 лунысь оз сёрджык;

3) контракт серти муниципальнӧй юкӧнъяслӧн меставывса администрацияясса юралысьяс (юрнуӧдысьяс) чинъясын уджалысь йӧзӧн – быд во отчётнӧй во бӧрын мунысь волӧн косму тӧлысь 30 лунысь оз сёрджык.”;

3) 4 пунктса медводдза абзац гижны тадзи:
“4. Тайӧ Положениелӧн 3 пунктын индӧм йӧз (водзӧ – гражданин) сетӧны:”;

4) 41 пунктса медводдза, коймӧд да нёльӧд абзацъясын “3 пунктса 11 пунктулын” кывъяс вежны “3 пунктса 1 пунктулын” кывъясӧн;

5) 5 пунктын “3 пунктса 2 да 3 пунктувъясӧн урчитӧм” кывъяс вежны “31 пунктӧн урчитӧм” кывъясӧн;

6) 6 пунктса медводдза абзацын “3 пунктса 2 да 3 пунктувъясӧн урчитӧм” кывъяс вежны “31 пунктӧн урчитӧм” кывъясӧн;

7) 7 пунктын:

а) мӧд абзацын “3 пунктса 11 пунктулын” кывъяс вежны “3 пунктса 1 пунктулын” кывъясӧн;

б) коймӧд абзацын “3 пунктса 2 да 3 пунктувъясӧн урчитӧм” кывъяс вежны “31 пунктӧн урчитӧм” кывъясӧн;

8) 9 пунктын “3 пунктса 2 да 3 пунктувъясӧн урчитӧм” кывъяс вежны “31 пунктӧн урчитӧм” кывъясӧн.

7. Коми Республикаын муниципальнӧй чинъясын, контракт серти муниципальнӧй юкӧнъяслӧн меставывса администрацияясса юралысьяс (юрнуӧдысьяс) чинъясын уджавны кӧсйысь гражданаӧн да индӧм чинъясын уджалысь йӧзӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяслысь збыльлунсӧ да тырвыйӧлунсӧ прӧверитан пӧрадок йылысь положениеын (Оланпас дорӧ 2 содтӧд):

1) 13 пункт гижны тадзи:
“13. Прӧверка бӧрын Коми Республикаын муниципальнӧй чинын, контракт серти муниципальнӧй юкӧнъяслӧн меставывса администрацияясса юралысьяс (юрнуӧдысьяс) чинъясын уджалысь мортӧн дзескӧдӧмъясӧ, ӧлӧдӧмъясӧ кутчысьтӧмлунсӧ, “Коррупциялы паныд удж нуӧдӧм йылысь” Федеральнӧй оланпасӧн, “Россия Федерацияын муниципальнӧй служба йылысь” Федеральнӧй оланпасӧн, “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпасӧн, “Торъя категория йӧзӧс Россия Федерация мутас сайын меститчӧм суйӧрсайса банкъясын тшӧтъяс (вкладъяс) восьтӧмысь да кутӧмысь, кивыв сьӧм да донаторъяс видзӧмысь, суйӧрсайса финансӧвӧй инструментъяс кутӧмысь да (либӧ) наӧн вӧдитчӧмысь ӧлӧдӧм йылысь” Федеральнӧй оланпасӧн урчитӧм кывкутана могъяс олӧмӧ пӧрттӧмсӧ эрдӧдігӧн Коми Республикаса Юралысь прӧверка помасьӧм бӧрын 15 уджалан лун чӧжӧн шыӧдчӧ Коми Республикаын лӧсялана помшуӧм примитны уполномочитӧм меставывса асвеськӧдлан органӧ либӧ ёрдӧ заявлениеӧн:

1) Коми Республикаын муниципальнӧй чинын уджалысь морт серти – Коми Республикаын муниципальнӧй чинын уджалысь мортлысь уджмогъяссӧ кадысь водз дугӧдӧм либӧ сійӧс мукӧд кывкутӧмӧ кыскӧм йылысь;

2) контракт серти муниципальнӧй юкӧнлӧн меставывса администрацияса юралысь (юрнуӧдысь) чинын уджалысь морт серти – контракт серти муниципальнӧй юкӧнлӧн меставывса администрацияса юралысь (юрнуӧдысь) чинын уджалысь мортлысь уджмогъяссӧ кадысь водз дугӧдӧм либӧ сы серти мукӧд дисциплинарнӧя мыждӧмсӧ индӧм йылысь.”;

2) содтыны татшӧм сюрӧса 131 да 132 пунктъяс:
“131. Коми Республикаын лӧсялана помшуӧм примитны уполномочитӧм меставывса асвеськӧдлан орган гижӧмӧн юӧртӧ Коми Республикаса Юралысьлы тайӧ Положениелӧн 13 пунктын индӧм заявление видлалӧм бӧрын примитӧм помшуӧм йылысь тайӧ помшуӧмсӧ примитан лунсянь 3 уджалан лун чӧжӧн.

132. Коми Республикаын муниципальнӧй чинын уджалысь мортӧс “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн 40 статьяса 73-1 юкӧнын индӧм кывкутӧмӧ кыскӧм йылысь помшуӧм примитан пӧрадокыс урчитсьӧ муниципальнӧй инӧда актӧн.

Коми Республикаса Юралысьлысь тайӧ Положениелӧн 13 пунктын индӧм заявлениесӧ видлалӧны муниципальнӧй юкӧнса бӧрйӧм органлӧн матысса заседание дырйи, мый видлалӧм бӧрын муниципальнӧй юкӧнлӧн бӧрйӧм органӧн примитсьӧ Коми Республикаын муниципальнӧй чинын уджалысь мортӧс кывкутӧмӧ кыскӧм йылысь помшуӧм.

Коми Республикаын муниципальнӧй чинын уджалысь мортӧс кывкутӧмӧ кыскӧм йылысь муниципальнӧй юкӧнса бӧрйӧм органлӧн помшуӧмын индыссьӧ подулалӧм, мый сетӧ позянлун лыддьыны сылӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъяс, а сідзжӧ сылӧн гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс дзугӧмсӧ абу тӧдчанаӧн.”.

8. Содтыны тайӧ Оланпас дорӧ содтӧд серти 3 содтӧд.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысь 



            С.А. Гапликов

Сыктывкар

2019 вося ӧшым тӧлысь 9 лун
95-РЗ №
“Коми Республикаын коррупциялы

паныд удж нуӧдӧм йылысь”

Коми Республикаса Оланпасӧ

вежсьӧмъяс пыртӧм йылысь”

Коми Республикаса Оланпас дорӧ

содтӧд
“Коми Республикаын коррупциялы

паныд удж нуӧдӧм йылысь”

Коми Республикаса Оланпас дорӧ

3 содтӧд

Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь мортӧн Коми Республикаса Юралысьлы тӧдмӧгъяс сы йылысь, мый чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетан во водзын мунысь календарнӧй во чӧжӧн абу вӧчӧма “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс, сетан пӧрадок йылысь положение
1. Коми Республикаын сикт овмӧдчӧминлӧн бӧрйӧм органса депутатлӧн муниципальнӧй чинын уджалысь да ассьыс уджмогъяссӧ абу пыр подув вылын збыльмӧдысь морт сетӧ Коми Республикаса Юралысьлы тӧдмӧгъяс сы йылысь, мый сійӧ, сылӧн гӧтыр (верӧс) да (либӧ) тыр арлыдтӧм челядь чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетан во водзын мунысь календарнӧй во чӧжӧн (водзӧ – отчётнӧй кадколаст) эз вӧчны му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбан сделкаяс, кутшӧмъяслӧн ӧтувъя мындаыс тайӧ мортлӧн да сылӧн гӧтырлӧн (верӧслӧн) отчётнӧй кадколаст водзын мунысь бӧръя куим вося ӧтувъя чӧжӧсысь унджык (водзӧ – тӧдмӧгъяс сы йылысь, мый сделкаяссӧ абу вӧчӧма), сэк, кор отчётнӧй кадколаст чӧжӧн сійӧ, сылӧн гӧтыр (верӧс) да (либӧ) тыр арлыдтӧм челядь эз вӧчны “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” Федеральнӧй оланпаслӧн 3 статьяса 1 юкӧнӧн урчитӧм сделкаяс.

2. Тӧдмӧгъяссӧ сы йылысь, мый сделкаяссӧ абу вӧчӧма, сетӧны Коми Республикаса Юралысьӧн уполномочитӧм Коми Республикаса олӧмӧ пӧртысь власьт органӧ отчётнӧй во бӧрын мунысь волӧн косму тӧлысь 1 лунысь оз сёрджык тайӧ Положение дорӧ содтӧдын индӧм форма серти.
Коми Республикаын

сикт овмӧдчӧминлӧн бӧрйӧм органса

депутатлӧн муниципальнӧй чинын

уджалысь да ассьыс уджмогъяссӧ

абу пыр подув вылын збыльмӧдысь мортӧн

Коми Республикаса Юралысьлы

тӧдмӧгъяс сы йылысь,

мый чӧжӧс йылысь, эмбур да

эмбур сяма кӧсйысьӧмъяс йылысь

тӧдмӧгъяс сетан во водзын мунысь

календарнӧй во чӧжӧн абу вӧчӧма
“Канму чинъясын уджалысь йӧзлӧн

да мукӧд йӧзлӧн рӧскодлысь налӧн чӧжӧслы

лӧсялӧм бӧрся контроль йылысь”

Федеральнӧй оланпаслӧн 3 статьяса

1 юкӧнӧн урчитӧм сделкаяс,

сетан пӧрадок йылысь положение дорӧ

содтӧд

(форма)
Коми Республикаса Юралысьлы

_________________________________-сянь
(депутатлӧн ов, сылӧн нимлӧн да вичлӧн медводдза шыпасъяс,

муниципальнӧй юкӧнса

бӧрйӧм органлӧн ним)
Юӧрта сы йылысь, мый _______ во чӧжӧн “Канму чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы лӧсялӧм бӧрся контроль йылысь” 2012 во ӧшым тӧлысь 3 лунся 230-ФЗ №-а Федеральнӧй оланпаслӧн 3 статьяса 1 юкӧнӧн урчитӧм сделкаяссӧ* эг вӧчӧй

ме,

менам гӧтыр (верӧс)________________ (О.Н.В.),
тыр арлыдтӧм челядь_______________________ (О.Н.В.), чужан кадпас).
20___ вося _________ “_____” лун 


         ___________________
(кырымпас)
* Му участок, вӧрзьӧдны позьтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбан сделкаяс, кутшӧмъяслӧн ӧтувъя мындаыс депутатлӧн да сылӧн гӧтырлӧн (верӧслӧн) отчётнӧй кадколаст водзын мунысь бӧръя куим вося ӧтувъя чӧжӧсысь унджык.”.
